VENDIM
Nr. 290, daté 9.10.2023

MBI FILLIMIN E PROCEDURES PER SHQYRTIMIN E KERKESES SE SHOQERISE
“ECO-ELB” SHA PER RINOVIMIN E LICENCES NE VEPRIMTARINE E PRODHIMIT
TE ENERGJISE ELEKTRIKE NGA CENTRALI I PERPUNIMIT TE MBETJEVE
URBANE, ME KAPACITET TE INSTALUAR 2850 kw

Né mbéshtetje té neneve 16 dhe 37, pika 2, germa “a”, t€ ligjit nr. 43/2015, “Pér sektorin e energjisé
elektrike”, t€ ndryshuar; té neneve 4, pika 1, germa “a”, 5, pika 1, germa “a”, 10, pikat 1 dhe 3, si dhe 16
té “Rregullores pér procedurat dhe afatet pér dhénien, modifikimin, transferimin, rinovimin, njohjen dhe
heqgjen e licencave né sektorin e energjisé elektrike”, miratuar me vendimin e Bordit té Entit Rregullator
Energjisé (ERE) nr. 109, daté 29.6.2016, té ndryshuar; si dhe té neneve 15 dhe 19, pika 1, germa “a”, té
“Rregullores pér organizimin, funksionimin dhe procedurat e ERE-s”, miratuar me vendimin e Bordit té
ERE-s nr. 96, daté 17.6.2016; Bordi i ERE-s, né mbledhjen e tij té€ datés 9.10.2023, mbasi shqyrtoi
relacionin me nr. 137/14 prot., daté 4.10.2023, t€ Drejtorisé sé Licencimit, Autorizimeve dhe Mbikéqytjes
“Mbi kérkesén e shoqérisé ‘ECO-ELB’ sh.a. pér rinovimin e licencés né veprimtariné e prodhimit té
energjisé elektrike”,

konstatoi se:

- Shogéria “ECO-ELB” sh.a. éshté mbajtése e licencés pér prodhimin e energjisé elektrike, licencuar
me vendimin e Bordit té ERE-s nr. 93, daté 28.4.2022 dhe rinovuar me vendimin e Bordit t¢ ERE-s nt.
142, daté 24.4.2023, me afat vlefshmérie deri mé 27.3.2024. M¢é daté 27.9.2023, shoqgéria ka paraqitur né
ERE aplikimin pér rinovimin e késaj licence.

- Né nenin 16, pika 1, té “Rregullores pér procedurat dhe afatet pér dhénien, modifikimin,
transferimin, rinovimin, njohjen dhe heqgjen e licencave né sektorin e energjisé elektrike”, t€ ndryshuar,
pércaktohet se paraqitja e kérkesés pér rinovimin e licencés béhet jo mé voné se 6 muaj para pérfundimit
t€ kohézgjatjes s¢ vlefshmérisé sé licencés s¢ dhéné, ndaj aplikimi i shoqérisé €shté paraqitur brenda kétjj
afati.

- Nga shqyrtimi i aplikimit, rezulton se shogéria “ECO-ELB” sh.a. ka plotésuar dokumentacionin e
pércaktuar né nenin 16, pika 1, germat: “a”, “b” dhe “c”; si dhe nenin 16, pika 7, té rregullores.

- Shogéria “ECO-ELB” sh.a. ka marré né pérdorim impiantin e incenerimit pér té kryer aktivitetin e
prodhimit té energjisé elektrike né mbéshtetje té kontratés sé girasé midis Agjencisé sé Administrimit té
Pasurive té Sekuestruara dhe té Konfiskuara dhe shoqérisé “ECO-ELB” sh.a. me nr. 1027, daté
10.3.2023, duke filluar afatin 1-vjegar nga data 27.3.2023. ERE, me vendimin e Bordit nr. 142, daté
24.4.2023, e ka rinovuar licencén e shoqérisé “ECO-ELB” sh.a. né veprimtariné e prodhimit té energjisé
elektrike né mbéshtetje té afateve té késaj kontrate, pra deri mé daté 27.3.2024. Aktualisht shoqéria
disponon njé kontraté té vlefshme qiraje, né vijim vlerésojmé se vendimmarrja e ERE-s pér rinovimin e
licencés sé shoqérisé do té mbéshtetet mbi informacionin/dokumentacionin qé do t€ depozitohet nga
shoqéria né lidhje me rinovimin e késaj kontrate.

- Aplikuesi ka kryer pagesén, sipas pércaktimeve té aneksit A té rregullores dhe nuk rezulton debitor
pér pagesat e rregullimit ndaj ERE-s.

Pér gjithé sa mé sipér, Bordi i ERE-s

VENDOSI:

1. Té fillojé procedurén pér rinovimin e licencés pér prodhimin e energjisé elektrike, nga centrali i
pérpunimit té€ mbetjeve urbane, me kapacitet té instaluar 2850 kw, duke filluar nga data 28.3.2024.



2. Drejtoria e Licencimit, Autorizimeve dhe Mbikéqytjes té njoftojé shogériné “ECO-ELB” sh.a. dhe
Ministriné e Infrastrukturés dhe Energjisé pér vendimin e Bordit té¢ ERE-s.

Ky vendim hyn né fuqi menjéheré.

(Cdo palé e pérfshiré né kété proceduré mund t’i kérkojé ERE-s, brenda 7 ditéve kalendarike nga data e
marrjes sé vendimit, rishikimin e vendimit té Bordit né rast se ka siguruar prova té reja q¢ mund ta ¢ojné
Bordin né marrjen e njé vendimi t€ ndryshém nga i méparshmi apo pér gabime materiale t€ konstatuara.
Pér kété vendim mund té béhet ankim né Gjykatén Administrative Tirané, brenda 30 ditéve kalendarike
nga dita e publikimit né Fletoren Zyrtare.

Ky vendim botohet né Fletoren Zyrtare.

